
                       НОМАИ  ДОНИШГОЊ  УЧЁНЫЕ ЗАПИСКИ  SCIENTIFIC NOTES  
 

243 
 

№3(68)2021                  

)                 )                                       

68)     

                                      

2020  

 
ТДУ 82 
ТКБ 83,3(03)  

ЉУСТОРЊОЕ БО  
ДИДИ  ДИГАР ДАР  
АНВАРИШИНОСЇ  

(Тақриз ба китоби Абдурашид 
 Самадов. Анварї: Љусторњо дар 

рўзгору осор. Душанбе, 2021.- 432 с) 
 

Нуров Нуралї Норович, доктори илмњои 
филология, муовини директори институти 
илмї- тадќиќоти  илмњои љомеашиносї МДТ 
“ДДХ ба номи акад. Б.Ғафуров” (Тоҷикистон, 

Хуҷанд)  
  

  НОВОЕ  НАУЧНОЕ 
ИССЛЕДОВАНИЕ  

О ГАЗЕЛЯХ АНВАРИ 
 

Нуров Нурали Норович, доктор филологических 
наук, заместитель директора НИИ социальных 
наук ГОУ «ХГУ имени акад.Б.Гафурова» 
 

NEW  
SCIENTIFIC  

RESEARCH ABOUT  
ANVARI`S GhAZELS 

 

Nurov Nurali Norovich, Dr. of Philology, deputy 
director of the scientifico-research institute of 
social sciences under the SEI “KhSU named after 

acad. B. Gafurov”,E-mail nurali74@mail. ru 
 

Вожаҳои калидї: Анварї, ѓазал, адабиёти тољик, њунари шоирї, таъсиргузорї, шарњнависї  
Таќриз љињати баррасї ва таъйини арзишњои илмии китоби доктори илмњои филологї, 

профессор А.Самадов “ Анварї: Љусторњо дар рўзгор ва осор” ба ќалам омадааст. Муаллиф 
нахуст ба масъалањои шинохти љойгоњи Анварї дар адабиёти форсу тољик аз роњи таъсири шеър 
ва андешаи ў ба шоирони пасованди хеш ва эътирофоти ањли сухан аз њунари баланди суханвариаш 
руљуъ намуда, зуњури чандин шарњњои ќадимро низ ба унвони яке аз омилњои муњими нуфузи 
манзалати адабии вай муаррифї намудааст. Њамзамон, ќисматњои људогонаи китоби мавриди 
таќриз баррасї гардида, арзиши илмии он дар шинохти зиндагинома, мероси адабї, хоса ѓазалиёти 
шоир муќаррар шудааст. Ба таъкиди муаллифи маќола њарчанд Анварї дар сурудани ќасида 
љойгоњи хосае дар адабиёти гузаштаи мо пайдо намудааст, вале нависандаи ин китоб муваффаќ 
бар он гардида, ки бар пояи тањќиќ дар вежагињои ѓазалиёти шоир наќш ва маќоми ўро дар 
инкишофи жанри мазкур низ муайян созад.  

 

Ключевые слова: Анвари, газель, таджикская литература, поэзия, влияние, комментарий 
Рецензия посвящена рассмотрению и определению научных ценностей книги доктора 

филологических наук, профессора Абдурашида Самадова «Анвари: вопросы жизни и творчества». 
Автор сначала обращается к вопросу о месте Анвари в персидско-таджикской литературе через 
влияние его поэзии и идей на более поздних поэтов и признании его мастером слова за его высокое 
поэтическое творчество, а также считает существование нескольких древних комментариев 
одним из важных факторов его прославленности. Рассмотрены отдельные разделы книги, и 
установлена ее научная значимость при изучении биографии, литературного наследия, особенно 
газелей поэта. По мнению автора статьи, хотя касиды в творчестве Анвари занимают особое 
место, но на основе глубокого изучения газелей поэта автору рецензируемой книги удалось 
определить роль и место Анвари в развитии этого жанра. 

  

Key words: Anvari, ghazal, Tajik literature, poetry, influence, commentary 
The review is devoted to consideration and definition of scientific values of the book written by Dr. of 

Philology, Professor Abdurashid Samadov entitled as “Anvari: Searches on Life and Creativity”. The 
author first addresses the issue beset with Anvari`s place in Persian-Tajik literature through the influence 
of his poetry and ideas on later poets and his recognition as a master of words for his high poetic 
creativity, and considers the existence of several ancient commentaries to be one of the important factors 
of his fame as well. Separate sections of the book are considered, and its scientific significance is 
established in the study of biography, literary heritage, especially the poet`s ghazals. In conformity with 
the author`s opinion, although qasids occupy a special place in Anvari`s creation on the basis of a deep 
study of the poet`s ghazals, the author of the book under review was able to determine Anvari`s role and 
place in the development of the relevant genre. 

 

Анварии Абевардї дар таърихи адабиёти форсу тољик аз љумлаи суханвароне эътироф 
гардидааст, ки барои ривољи ќасида наќши муассир дорад. Исми ин шоири номвар њанўз аз 
рўзгорони куњан дар силки Фирдавсиву Саъдї њамчун се паямбари назм ёд мешавад, яке 

афсонаву дигаре ќасида ва савуми ѓазалро ба ављи хеш расонидаанд, Дар зикри Њаким 
Фирдавсї Давлатшоњи Самарќандї бо таъкиди он ки “азизе дигар мефармояд ин ќитъаро, 
лиллоњи дарру ќоилињи:  

  Дар шеър се тан паямбаронанд, 
  Њарчанд ки “ло набию баъдї”, 
  Авсофу ќасидаву ѓазалро, 
  Фирдавсиву Анвариву Саъдї [4, с.65] 

Ин ќитъа худ гувоњ бар он аст, ки аз замони зиндагии хеш Анварї бо он мартабати 
суханварї дар ќасидасарої, ки доштааст, ба таъбири А. Зарринкўб чун паямбари ситоишгарон 
эътироф шудааст, ки дар “гўё таќрибан дар њамаи умр љуз ситоишу накўњиш чизи дигаре бар 
вай илњом нашудааст [1, с.137]. 

Шояд њамин сабаби эътирофи маќоми шомихи Анварї дар ќасидасарої ва нубуѓи шоирии ў 
омил омада, ки дар баробари девони Њофиз, “Гулистон” ва “Бўстон”-и Саъдї, “Маснавии 
маънавї”-и Мавлонои Балхї ба девони ашъори шоир шурўње ба ќалам оянд, ки ин амр ба 
пешинаи таваљљуњ бар шинохти мероси адабии Анварї аз дергоњ таъкид меварзад. Дар 
китобхонањои мухталифи олам ба ду нусхаи шарњи ашъори Анварї ишорат мешавад, ки ба 
ќалами Абулњасани Фароњонї тааллуќ мегиранд. Афзалуддини Кошї, ки аз њамзамони шорењ 
асту матни шарњи мазкурро дидааст, менависад, ки “вай ( Фароњонї) бар ашъори мушкили 
Анварї шарње навишта ба назари ќоил расида” [6,ё]. Мударриси Разавї дар муќаддимаи ин 
шарњ бо такя бар њамин иттилои муаллифи “Арафот ул ошиќин” изњор доштааст, ки “Бинобар 
ин бидуни шакку тардид ќисмати аввали ин китоб, яъне шарњи ќасоиди он ќабл аз соли 1015 
навишта шудааст” [6 с.ё].  

Ќисмати аввали шарњ гуфтани Мударриси Разавї ба он хотир аст, ки ин муњаќќиќон ва 
донишмандони анварипажўњ шарњи мазкури ќасоидро, баробари он ки бо номњои шарњи 
ќасиод ва шарњи мушкилоти девони Анварї ёд кардаанд, онро ќисмати аввали шарњи 
Фароњонї мешуморанд. Фароњонї инчунин шарње алоњида ба муќаттаоти Анварї навишта, ки 
он њам ба њукми китоби људогонае низ шинохта шудааст, ки нусхањое аз он дар китобхонањои 
олам мањфуз мебошад. Аз љумла, як нусхаи дастраси он бо шумораи 9771 дар китобхонаи 
Маљлиси Шўрои миллии Љумњурии исломии Эрон мањфуз мебошад. Бо он ки њукми китоби 
алоњидаро дорад ва “Шарњи ќатаъоти Анварї” унвон гирифтааст, аммо онро бахши дувуми 
китоби шарњи девони ќасоиди Анварї унвон кардаад. Худи Фароњонї бошад, ки ишорате бар 
ин надорад ва дар муќаддимаи аввал китобро “шарњи ќасоиди девони рафеъбаён, њакими 
нуктатироз ва бадеъ маънипардози вањидуњда ва насиљвањда ва фармондењи иќлими суханварї 
Њаким Авњадуддини Анварї” унвон додааст. Ба назар мерасад, ки сабаби аслии ин китобро 
“Шарњи мушкилоти девони Анварї” унвон додани пасовандон ин таъкиди худи шорењ 
мебошад: “Ба тамошокунони ин бўстон пинњон намонад, ки чун бисёре аз шоњидони абёти ин 
китоб аз ниќоби хафо халеъ-ул-узор буданд, ба ороиш ва пероиши онњо илтифот накарда, ба 
шарњи ашъори мушкила ќаноат намуда, баъд аз фароѓ аз шарњи ашъори муъзила тафсири 
луѓоти мушкилаи абёти ѓайримашруња дар њар маќом намуд ба тартиби табї он абёт магар љое, 
ки луѓоти мушкилаи он сабаќи зикр шуда бошад валлоњул муваффаќ[6,с.2].Устод 
Абдулманнони Насриддин аз аввалин муњаќќиќони шуруњи адабї дар адабиётшиносии тољик 
ба шумор мераванд, ки аз матолиби ин шарњ, ки дар тасњењи Мударриси Разавї дар соли 1340 
интишор ёфтааст, дар љараёни баррасии маърифати адабиёт ва заминањои шарњнависї дар 
адабиёти форсї истифода карда, мавориде дар тафсири вожагону таъбироти махсус аз 
маънигузорињои Абулњасани Фароњони истинод кардаанд [2,с.59].  

Шарњи дигаре, ки ба ќасоиди Анварї навишта шуда, ба ќалами Муњаммад ибни Довуд ибни 
Муњаммад ибни Мањмуд Алавии Шодиободї тааллуќ дорад, ки он асосан шарњи мушкилоти 
девони шоирро фаро мегирад ва бояд афзуд, ки ин шорењ њамин гуна як шарње ба девони 
Хоќонї низ навиштааст. Ин шарњ њам дар фењристњо ва таркиби осори дигар ба номи “Шарњи 
ќасоиди Анварї” ёд шудааст. Забењулло Сафо таъкид намудааст, ки “Гунљонидани матолиби 
даќиќ аз улум таълифи шурўњеро бар девони ў эљод кард монанди шарње, ки Муњаммад ибни 
Довуд Алавии Шодиободї навишт [8, с.574-575]. Муаллифи шарњи мазкур аз ањолии Шодиобод 
аст, ки онро Манду њам гўянд ва ин шањрест, ки онро пойтахти яке аз вилояти Њинд бо номи 
Малва меноманд. Ин шарњ аз таълифи Фароњонї пештар навишта шудааст ва ишорати Сайид 
Љаъфари Шањидї, шорењи муосири ќасоиди Анварї ба ин ки Фароњонї аз шарњи ў бар девони 
Хоќонї истифода кардааст, ин матлабро боз њам таъйид мекунад. Њарчанд рољеъ ба шарњи 
мазкур наќду назарњои мухталиф љой дорад ва аксаран ишорат бар он мекунанд, ки 
Шодиободї бар пояи завќи хеш ва бидуни мутолиаи осори пешиниён ин шарњро навиштааст, 

вале ба ќавли Саид Љаъфари Шањидї “аммо зикри ин нукта лозим аст, ки кўшиши 
Шодиободиро чї дар шарњи байтњои Хоќонї ва чї дар шарњи мушкилоти Анварї нодида 
набояд гирифт... Нахустин касест, ки ба шарњи байтњои мушкили Анварї пардохтааст... 
[8,с.576]. 

Шарњи савуми куњан ба ќасоиди Анварї ба ќалами Муњаммад ибни Абдураззоќ ибни 
Наљафалии Дунбулии Табрезї ба шумор меравад. Ин шарњ ба соли 1250 навишта шудааст ва он 
њовии шарњи ќисмате аз ќасидаву муќаттаоти Анварї мебошад. Дар сабаби аслии нигориши 
шарњи мазкур муаллиф навиштааст: “... Ва ба назар ба ин ки њама ќасоиди Девони ў машњун ба 
ќиссаву мањорати нарду шатранљ, њикмату риёзиву нуљум ва маониву баён аз итнобу эъљоз ва аз 
тарсеъу истиораву киноя ва њаќиќату маљоз ва дар Њазрати борифъат ва-л-мукаррам ва 
саййидулафљам соналлоњу таъоло миналофоти ва њифзатуњуллоњи таъоло минал балиййоти, ки 
аз роњи рифъат ва марњамат ва шафќат њалли мушкилот ва кашфи ѓомизоту румузоту 
таъќидоту муаммиёт мефармуданд, ин зарраи бемиќдор бар худ лозим ангошт, ки матлаб ва 
муроди нозимро дар тањти манзум ба тариќи эљоз нигошта.... [8,с.591].  

Албатта, бањсу баррасии љойгоњи ин шуруњ бар ќасоид ва муќаттаоти Анварї мавзўи 
пажўњише људогона аст, ки санги бунёди онро устоди равоншоди мо Абдулманнони Насриддин 
гузоштаанд. Аммо њадафи аслии руљўъ ба шарњњои мазкур боз њам зикри шӯњрату мањбубияти 
Анварї дар пањнои адаби форсї ва тамоми ќаламрави он ба шумор меравад, ки дар сарзамини 
Њинд ба ќалам омадани яке аз шуруњи ёдшуда ба ин нукта таъкид меварзад. Фузун бар ин, 
таваљљуњи шорењон ба шарњу тафсири мушкилоти Девони Анварї, хоса ќасоид ва муќаттаоти ў 
бори дигар ба пешинаи таърихии таваљљуњ ба шинохт, тањќиќу баррасии офаридањои њунарии 
ин паёмбари ќасида мекунад.  

Њамин тавр, руљўъ ба ќаламрави адабиёти форсизабони Фароруд бозгўи ин амр аст, ки 
нуфузи Анварї дар ин пањнои адабиёти гузаштаи мо чашмрас будааст ва бо истиќбол аз ќитъаи 
фавќуззикр дар бораи маќоми маънавии Анварї дар баробари Фирдавсиву Анварї шоири 
номвар Наќибхон Туѓрали Ањрорї низ фармудааст: 

Љањони назмро султон чањоранд,  
Ки њар як боѓи донишро бањоранд.  

Авал – Фирдавсӣ, он к-аз хоки Тӯс аст,  

Аз ӯ рӯйи сухан рӯйи арӯс аст!  

Дувум – Саъдӣ, ки ӯ сар зад зи Шероз,  

Расад шерозиёнро бар ҷаҳон ноз!  

Севум – сарви риёзи Қум – Низомӣ. 

К-аз ӯ мулки сухан бошад тамомӣ!  

Чаҳорум – Анварӣ, к-ӯ сар баровард  
Чу оби пок аз хоки Абевард! [5,с.702]. 

Ин суханвари номвари мактаби пайрави Бедил дар ќасидаи бузургони хеш низ чанд маврид 
ба маќоми Анварии Абевардї дар ќасидасарої бањои баланд дода, њатто дидгоњњои ин шоири 
сарояндаи мадњу саноро рољеъ ба шоирони дигар арљ гузоштааст. Аз љумла, ваќте Абулфараљи 
Руниро њамчун шоири маънибаланд эътироф мекунад, ба Анварї инстинод меварзад: 

Булфараҷ, он шоири маънибаланд,  

Анварӣ дар даъвии назмаш гувост [5,с.580]. 
Дар баробари ин, љойгоњи Анвариро ба њадде боло мешуморад, ки њар ки аз пайи ў равад ва 

даъвии аз вай гузаштанро бо худ дошта бошад, он гоњ дар рўзи равшан пайи пояш яъне роњаш 
сияњ аст, яъне ба љое натавонад бирасад, чун маќомаш ба худи вай хос бошад: 

Муҳташам ар рафт пайи Анварӣ,  

Рӯз сафед аст, пайи ӯ сиёст [5,с.581]. 
Фузун бар ин, ба ду ќасидаи Анварї, аз љумла «Фироќнома»-и ў љавобия навиштани 

Наќибхон Туѓрал на танњо ба иродати ў ба каломи ин Њакими суханвар, балки ба нуфузи 
маънавии ин шоир дар замони зиндагонии ў, яъне поёни ќарни нуздањ ва ибтидои бист гувоњї 
медињад.  

Вале нуфузи идеологияи сиёсии хос дар замони Шўравї боис омад, шоире, ки то ин замон ба 
њукми паёмбари ќасида ва ё мадњу ситоиш эътироф гардида, љойгоњи махсусе дар ќаламрави 
адабиёти беш аз њазорсолаи мо доштааст, то андозае ба иллати љавобгў набудани шеваи 
суханварии вай, яъне мадњу санои ањли дарбор дар маќоми шоирони дасти дувум ќарор 
гирифта, таваљљуњ ба шинохти шеъру андешааш камтар гардад. Маълум аст, ки мутобиќи 
принсипњои хоси адабиётшиносии замони Шўравї адабиёти классикии тољик ба ду шоха- 
адабиёти пешќадам ё прогрессивї ва адабиёти дарборї ё њатто реаксионї ќисмат мешуд, ки 

Анварї ва дигар суханварони њамшеваи вай ба шохаи дувум шомил буда, бештар мавриди 
интиќод ќарор мегирифтанд. Ин равиш то њадде таъсиргузор будааст,ки ба навиштаи 
анваришиноси тољик профессор Абдурашид Самадов «…дар он давра Анварї чун шоири 
маддоњ ва ќасидасаро мавриди адабиётшиносии советии тољик ќарор гирифта буд. Њатто устод 
Айнї номи ўро шомили «Намунаи адабиёти тољик» (1926) ўро шомили «Намунаи адабиёти 
тољик накарда ва мураттибони «Намунањои адабиёти тољик» (1940) бо такя бар равиши 
марксистї, ба далели идеологияи комунистї зарур нашумориданд, ки «паёмбари ќасида» -ро 
дохили ин китоб кунанд [3, с.14].  

Вале новобаста ба нуфузи меёърњои роиљ мактаби адабиётшиносии миллии мо адабпажўњоне 
ба майдони тањќиќ ќадам гузоштанд, ки ин муќарраротро сарфи назар намуда, ба љавњари 
шеъру андеша ва сабки сухани Анварї роњ кушоданд. Бегумон яке аз ин муњаќќиќони 
анваришинос худи профессор А.Самадов мебошанд, ки ишорате фавќ аз дидгоњи хоси ў ба 
шинохт ва маърифати маќоми ин суханвар паём мерасонад. Албатта, чунонки худи ў эътироф 
мекунад, интихоби ин роњ дар навбати аввал мањсули рањнамоињои бевоситаи адабпажўњони 
матин ва донишмандони соњибназар замон ба шумор меравад, ки яке аз онњо профессор Расул 
Њодизода мебошанд. Ба таъкиди анваришиноси мазкури тољик яке аз аввалин муњаќќиќони 
зиндагонї ва осори Анварї мањз њамин донишманди соњибноми тољик шинохта шудаанд. Ин 
аст, ки А.Самадов дар муќаддимаи китоби тозанашри худ «Анварї: Љусторњо дар рўзгору 
осор» -и худ пазируфтани чунин роњи душвор ва мушкилписанди тањќиќи адабиёти классикро 
дар мисоли ин суханвари соњибназар бад-ин гуна тафсир кардаанд, ки воќеан шоистаи истиќбол 
аст: «… омўзиши рўзгори Анвариро ба сифати мавзўи тањќиќи банда пешнињод намудани 
профессор Расул Њодизода ва розї шудану ба ин кор дасту остин барзадани ман љуръат ба 
њисоб меёфт [3, с.14]. 

Њамин гуна, нашри нави китоби ин донишманди соњибназар ва муњаќќиќи пуркор рољеъ ба 
Анварї воќеан дар навбати аввал падидаи тозае дар шинохти зиндагинома ва мероси адабии ин 
суханвар ба шумор меравад. Њарчанд аз оѓози корномањои анварипажўњишии устод А.Самадов 
наздики 47 сол мегузарад ва бо таъкиди худашон гўё муддате аз ин роњ бо сабабњои маълуму 
номаълум канор рафтаанд, вале эњсос мешавад, ки солњо дар ин роњ зањматњои тулонї кашида, 
барои эљоди як равиши хос дар тањќиќу баррасии рўзгор, пайкор ва сабки сухани як шоири дар 
асл дар Тољикистон ба дурустї ношинохтаву аммо маъруфи адабиёти гузаштаи мо наќш 
гузоштаанд. Љолиб он аст, ки ин муњаќќиќи соњибназар бо он ки дар таърихи адабиёти 
гузаштаи мо Анварї паёмбари ќасида эътироф шудааст, аммо баррасињои илмии хешро 
ѓайричашмдошт аз тањќиќи љойгоњи ѓазал дар эљодиёти шоир шурўъ намудаанд. Мусаллам аст, 
ки шояд то љое таъсири сиёсати замон њам дар шеваи интихоби мавзўъ њаст, чун солњои шурўъи 
тањќиќоти илмї, яъне агар њамон соли дифои рисолаи номзадї, яъне 1974-ро ќабул намоем, 
ќасида дар бањсу баррасињои адабиётшиносї чунин навъи шеърии хоси адабиёти дарборї 
маъруф буд. Имкон дорад, ки њамин омил барои интихоби ин мавзўъ бетаъсир намонда бошад, 
аммо дар умум тавре таъкид њам шуд, руљуъ ба маърифати шеъру андешаи Анварї дар он айём 
ибтикоре воќеан сутуданї ба шумор меравад. Ишороте дар мулоњизоти худи муаллиф чї дар 
сарсухан ва чї мусоњибаи шомили китоб дида мешавад.  

Вале ба назари мо, интихоби тањќиќу баррасии вежагињои ѓазал дар эљодиёти Анварї аз 
љониби А.Самадов аз он љињат њам ќобили истиќбол ва дорои ањамияти шоистаи илмист, ки 
аксаран донишварону тазкиранависон, муњаќќиќони ватаниву хориљї бо назардошти он 
маќоми шоир дар иншои ќасида дар сатњи хеле олї эътироф шуда, њатто паёмбари ин навъи 
шеърї шинохта шудааст, то љое љойгоњи дигар навъњои шеърї дар таркиби мероси адабии 
шоир ба дурустї даќиќ нагардидааст. Њарчанд дар ќаламрави адабиёти классикии тољик 
њунари шоирии Анварї дар эљоди ин навъи шеърї њам аз сўи пасовандони вай сутуда шудааст, 
аммо нубуѓи шоирии вай дар ќасидасарої омил ба таваљљуњи ками пажўњишгарон ба ин бахши 
муњими эљодиёти суханвар гардида. Аз ин нигоњ, чи дар замони таълиф, чї дар нашри тозаи он, 
ки дар таркиби рисолаи «Анварї: Љусторњо дар рўзгору осор» љой гирифтааст, рисолаи 
А.Самадов бо номи «Анварї ва ѓазалиёти ў», ки асоси рисолаи номзадии эшонро ба вуљуд 
оварда, бо ишорати худи эшон соли 1988 тариќи нашриёти «Дониш» рўи чоп омадаст, аз чанд 
љињат ќобили таваљљуњ ва њоизи ањамияти муњими илмї мебошад. Бегумон, ин муњаќќиќи 
пуркор бори аввал дар адабиётшиносии тољик муваффаќ бар он гардид, ки маќоми барљастаи 
њунарии Анвариро на танњо дар эљоди навъи ќасида, балки дар жанри ѓазал муќаррар намояд, 
ки ин бешак ба нубуѓи шоир ў ва таљрибањои нодираш дар аксари анвои мутадовили шеъри 
ѓиної таъкид меварзад. Аз дигар сў, дар замоне, ки њанўз навъи ѓазал ба таври зарурї аз диди 
њунариву мавзўи ин мароњи ташаккули худро тай менамуд, таљрибањои нодири Анварї ва сабку 

салиќаи вай дар эљоди ин навъи шеъри ѓиної баробари таъйиди маќоми њунарии вай аз сањми 
назарраси шоир дар ташаккули он низ гувоњї медињанд. Андешаву тањлилњои амиќи А.Самадов 
њаќиќати бебањси ин дидгоњњоро собит намудаанд. Бар пояи тањќиќоти анљомдода ва баррасии 
мулоњизоти донишмандони анваришинос собит намудааст, ки паёмбари ѓазал Саъдии Шерозї, 
ки ўро Њофизи Шерозї устоди ѓазал њам номидааст, маќоми њунарии Анвариро дар ташаккули 
ѓазали форсї эътироф намуда, ба бештари ѓазалиёти шоир таттабўъ навиштааст. Аз љумла, 
муаллифи китоби мавриди назар бо такя бар андешањои Бадеуззамони Фурўзонфар менависад, 
ки «Бадеузамони Фурўзонфар низ ба Саъдї писанд омадани ѓазалиёти Анварї ва пайравии ў аз 
онњоро зикр намудааст[16, с.364]. 

Дар њаќиќат, дар бисёр ѓазалњои Саъдї, ки аксари онњо мазмунњои реалистї доранд, 
фасоњату латофат, лафзу маънї ва сабку сухани Анварї ба мушоњида мерасанд [3,с.81].  

Ба чунин натиљањои илмї расидани муаллифи асар танњо бар асоси тањлилу муќоисањои 
дидгоњњои олимони ватаниву хориљї, аз љумла Наима Ќањњорова, Забењулло Сафо, В. 
Жуковский ва дигарон сурат нагирифтааст, балки ў дар ин рисола ба таври иљмолї сайри 
таърихии навъи ѓазалро аз замони устод Рўдакї то асри Саъдиву Њофиз низ тањќиќу баррасї 
кардааст, ки дар ин миён мулоњизањои илмї, тањлилњои анљомдодааш бо такя бар дидгоњњои 
пажўњишгарон бевосита маќом ва љойгоњи Анвариро дар инкишофи ѓазал њам дар асри худ ва 
њам дар ќуруни баъдї муќаррар намудааст. Истиќболи наќду назарњои мушикофонаи муњаќќиќ, 
шорењ ва мураттиби девони Анварї Мударриси Разавї, ки дар ин самт хеле амиќ рафтаву 
љойгоњи шоирро дар рушди маънавии ѓазали классикии тољик баён доштааст, ба таваљљуњи 
амиќи А.Самадов дар ковишу љусторњои амиќи масъалаи мавриди назар ишорат мекунад. Ин 
донишманди тољик бар пояи тањлили ѓазалиёти шоир ва дидгоњњои анваришиноси мазкур 
шеваи хоси ѓазалсароии Анвариро эътироф намуда, ба наќду назари ў ба шевае руљўъ мекунад, 
ки мулоњизоти њар ду муњаќќиќи ашъори шоир мавќеи ўро дар рушди навъи ѓазал дар замони 
худи вай ва наќши муассири шоирро дар идомаи роњи тањаввули ин навъи мустаъмали шеъри 
суннатї муќаррар месозад.  

А.Самадов дар заминаи мутолеаи мабоњиси олимони ватаниву хориљї нињоят ба хулосае 
расидааст, ки њамон назари Бадеуззамони Фурўзонфарро, ки зикраш рафт, аксар муњаќќиќони 
баъдї , аз љумла Забењулло Сафо, Мударриси Разавї, Ян Рипка ва дигарон такрор кардаанд ва 
ба ќавли ин муњаќќиќи тољик њатто «ба он ягон факти тозае илова накардаанд» [3,с.82]. 

Дар заминаи омўзиш, тањќиќу баррасї ва муќобилаву муќоисањои нусхањои хаттї ва чопии 
девони Анварї муњаќќиќ даќиќ намудааст, ки аз ин шоир то кунун 340 ѓазал то мо расидааст. 
Њарчанд Сайид Нафисї, Мударриси Разавї ва дигарон дар љараёни тасњењи Девон шумораи 
ѓазалњои шоирро 332 ва 322 муќаррар кардаанд, аммо самараи љусторњои худи А.Самадов, ки 
бештар ба нусхањои хаттии мањфуз дар китобхонањои Санкт-Петербург, Душанбе ва Балх 
таваљљуњ кардааст, имкон фароњам оварда, ки 6 ѓазали нави Анвариро бевосита пайдо намуда, 
теъдоди аз њама даќиќи ѓазалњоро муќаррар созад. Љой гирифтани чанд маќолаи марбут ба ин 
мавўъ дар ин китоб ва баробари ин иншо ва нашри чанде аз маќолањои вобаста ба тањќиќи 
нусхашиносї ва кашфу нашри ѓазалњои тозаи шоир дар маљаллањои кишвари Афѓонистон низ 
маљмўи талошњои босамари муњаќќиќро дар такмили девони шоир бозгўї мекунад ва боварии 
комил дорем, ки дар нашрњои баъдии девони Анварї ин бозёфтњои А.Самадов дар кишварњои 
форсизабон истифода хоњанд шуд.  

Бо такя бар ин шеваи тањќиќи муаллиф метавон нуктаеро низ афзуд, ки дар китоби мавриди 
назари ў масъалањои нусхашиносии девони Анварї, тавсифи нусхањои хаттї ва чопии он бо 
шеваи матлуби илмї баррасї ва тањќиќ шуда, арзиш ва ањамияти китобро боло бурдаанд. 
Баробари ин, мутолеаи рисола ва маќолањои људогона, хоса мусоњибаи муаллиф ба журналист 
ва муњаррири китоб Одили Нозир сањми бевоситаи мавсуф дар тањия ва нашри девони 
тољиконии шоир низ равшан мешавад, ки ин нукот њам наќши муњим ва муассири муаллифи 
китобро дар шинохти шеър ва андешаи Анварї собит месозанд. Дар бахши савуми китоб зери 
унвони «Паёмбари назм» манзур гардидани гузидањое аз ашъори шоир, аз љумла матни ќасидаи 
«Ашкњои Хуросон», силсилаи рубоиёт низ аз дигар сў сањми назарраси муаллифро дар кори 
тасњењ ва дарёфти ашъори тозаи шоир бозгўї мекунанд.  

Мутолеаи бахши марбут ба ѓазалиёти Анварї, ки асли баррасињои илмии профессор 
А.Самадовро ба вуљуд овардаанд, нукотеро мусаллам мегардонад, ки воќеан асари мазкур бо 
шевањои хоси пажўњандагї аксари тамоюлњои сабкиву мавзўї, њунариву бадеии ѓазалиёти 
шоирро фаро мегиранд. Мавзўъ ва мундариљаи ѓазалиёт, ба сурати бањсњо рољеъ ба љойгоњи 
ишќ дар ин навъи сурудањои шоир, маю майгусорї, риндиву ќаландарї, бозтоби муњити 
иљтимої, маќоми ќањрамони ѓиної ё лирикї дар ѓазал ба риштаи тањќиќ кашида шудаанд. Ин 

шеваи хоси тањќиќи анљомдода низ дар тайъини наќш ва маќоми Анварї дар бозтоби мавзўоти 
ирфонї, аз љумла эљоди ѓазали ќаландарї, ки баъдан дар адабиёти тасаввуфии форсу тољик 
ривољи тамом касб карда, дар эљодиёти Саної нуфузи пайдо намуд, ќобили ањамият аст. Дар 
тањќиќи ин љанбаи муњими мавзўии ѓазалиёти шоир таљассуми афкори ирфониву фалсафї дар 
сурудањои суханвар муќаррар гардида, сањми муносиби ў дар инкишофи ѓазали ирфонї ва 
ташаккули адабиёти тасаввуф муќаррар шудааст.  

Мабоњиси муаллиф дар заминаи сохторшиносии ѓазалиёти Анварї низ љолиби таваљљуњ аст, 
зеро бо шеваи махсуси ба кор гирифтани равиши тањќиќии оморї ва таъйини даќиќи вазнњои 
ѓазалиёт миќдории умумии онњоро вобаста ба шумораи байт, бањр муќаррар кардааст. 
Пажўњишњои анљомдодаи нависандаи китоб маълум менамояд, ки дар Девони Анварї 23 адад 
ѓазали чорбайтї, 83 адад панљбайтї, 60 адад шашбайтї, 55 адад њафтбайтї ва монанди ин 
мављуданд ва маълум мешавад, ки ѓазалњои панљбайтї нуфузи бештар доранд. Аз назари 
нуфузи бањрњо бошад, тањќиќи амиќи анљомдода муаллифи китоб муайян кардааст, ки дар умум 
Анварї аз 12 бањрњои асливу фаръї ба кор гирифтааст, ки дар миён авлавияти бањри њаљаз бо 
фарогии 112 ѓазал таъкид шуда.  

Дар боби аввали рисола, ки «Ањвол ва осори Анварї» унвон дорад, зимни баррасии таркиби 
девони шоир њамин шеваи тањќиќро дар муносибат ба ќасоид ба кор гирифта, муайян 
кардааст,ки дар умум аз ин суханвар то замони мо 60 ќасида расидааст, ки аз лињози њаљм 
бузургтарини он 105 байт мебошад. Ќасоиди бистбайтии ў аз њама бештар будаанд, ки 8 ададро 
ташкил медињанд. Њарчанд баррасї ва тањќиќи љанбањои куллии дигар анвои осори Анварї ба 
мењварњои аслии пажўњишоти илмии муњаќќиќ шомил набудаанд, аммо вай бо истифода аз ин 
равиши матлуби илмї хеле аз нукоти муњими вобаста ба эљодиёти шоирро даќиќ ва мушаххас 
кардааст. Њамин тавр, њатто теъдоди ќасоиди насибдор, мањдуд ё муљаррад, думатлаъдорро низ 
даќиќ кардааст, ки дар ин рисола ахбор ва асноди муњими илмии њосили ковишњои муаллиф ба 
шумор мераванд.  

Баррасињои дигари марбут ба пешинаи вуљуд ва љойгоњи тахаллус ва алќоб дар адабиёти 
форсу тоҷик, аз љумла ашъори Анварї низ аз ањамияти шоёне бархурдоранд. Маълум аст, ки 
њар масъала ва ё мавзўе, ки дар рисолаи А.Самадов ба риштаи тањќиќ кашида мешавад, дар 
баробари арзиш ва ањамияте махсус доштан, ибтикори шоир ва ё вежагии муњими каломи ўро 
бозгўї мекунад. Аз ин лињоз, ба масъалаи тахаллус ё байти тахаллус руљўъ намудани муаллифи 
китоб њам бесабаб нест, зеро дар нињояти баррасии ин мавзўъ боз њам як иќдом ё корномаи 
суханвар дар ташаккули сохтории ѓазал баён мегардад. Муњаќќиќ бар пояи пажўњишњои амиќи 
хеш дар заминаи такя бар сарчашмаву манобеи куњан доштан нахуст даќиќ намудааст, ки байти 
тахаллус ё маљмўан лаќаби шоир ѓазалиёти ў дар маќтаъ, ќабл аз маќтаъ ва байти савуми пеш аз 
байти нињої љой гирифтаанд ва боз њам истифодаи равиши тањќиќи оморї муќарррар кардааст, 
ки дар 105 ѓазали шоир тахаллуси дар љойгоњи аслии хеш, яъне байти маќтаъ омадааст. Дар 
умум 122 ѓазали Анварї дорои байти тахаллус мебошанд ва маљмўан ин пажўњишњои 
анљомдодаи ў муќаррар сохтааст, ки ба ќавли Лутфалибеки Озар ин суханвари мумтози 
ќасидасаро дар ѓазал ислоњоте карда, аз љумла хурдак-хурдак чун Њаким Саної дар поёни 
ѓазалиёт тахаллуси худро биёварда, дар мазомини латифтар сухан соз кардааст[117, с.218]. 

Хулоса баъд аз Анварї дар ѓазал овардани лаќаб хеле расм шуда, ин расм дар назми асри 
ХIII як ќоидаву ќонуне гардид, ки мисоли онро дар ѓазалиёти Саъдии Шерозї равшан 
мебинемю [3, с.134]. 

Дар боби чоруми рисолаи мазкур, ки «Хусусиятњои бадеї ва системаи образњои ѓазалиёти 
Анварї» унвон гирифтааст, њамчунин ба мушоњида мерасад, ки хеле аз масъалањои муњими 
марбут ба шинохти вежагињои сабкии ѓазалиёти суханвар ба риштаи тањќиќ кашида шудаанд. 
Дар навбати аввал, муњаќќиќ бар пояи мутолеаи тазкирањо, ѓазалиёти Анварї ва шоирони 
њамасри ў мушаххас намудааст, ки ин шоири соњибназар њарчанд бештар аз Абулфараљи Рунї 
татаббуъ карда, ба таъбири муњаќќиќ «аз хондани девони шоир илњом гирифта, гоње ба як вазну 
ќофия ва гоње ба мисраву байтњои ин шоир тазмин кардааст, аммо истиќлоли назар ва сабки 
сухани вай дар бештари маврид њувайдост. Њамзамон, таъсири сабки ѓазалиёти Абдулвосеи 
Љабалї ба ин навъ сурудањои Анварї аз диди корбурди ташбењот ва таркиботи шоиронаро низ 
муќаррар сохта, вале боз њам истиќболи шоирони маъруфи дигари ин даврон, чун Хоќонии 
Шарвонї баёнгари истиќлоли сабкиву њунарии ў дар ѓазалсароист, ки омил ба ин таассур 
гардида. Аз ин рў, муњаќќиќ дар заминаи муќоиса ва муќобилаи ѓазалиёти њар ду шоир муайян 
сохта, ки «Хоќонї ѓазалњое дорад, ки дар онњо аз ѓазалњои Анварї мисраъ ва байтњо тазмин 
шуда, ё аз љињати мазмун ба њам наздиканд [3,с.140]. Бо зикри чандин намуна ин андешаи худро 
собит намудааст. 

Дар љараёни тањќиќи љойгоњи воситањои тасвири бадеї як равиши тозаеро муњаќќиќ пеша 
кардааст, ки омўзанда ва нишонаи мутолеаи даќиќ ва баррасии мушикофонаи масъалаи мазкур 
ба шумор меравад. Ба таъбири худи муаллиф, ў баробари тањќиќу бозгўии љанбањои њунарии 
ѓазалиёти Анварї бар асоси шевањои корбурди саноеи бадеї каталог ё фењристи ташбењу 
истиорот ва вожаву таркибњои ифодакунандаи симои зоњирї ва ботинии ќањрамон, ки дар 
истилоњ эпитет мебошад, мураттаб намуда, ба ин васила басомади корбурди онњоро дар 
таркиби ашъори шоир муќаррар сохтааст, ки воќеан љолиби таваљљуњ мебошад. Њамин тавр, 
фењристи вожагони муфассири њолат зоњириву ботинї, ифодакунандаи ошиќу маъшуќ, 
ташбењоту истиорот, вожагону таркиботи баёнгари мафоњими маю риндї, истилоњоти ирфонї 
дар ѓазалиёти шоир бо зикри басомади корбурд ва сањифаи девони мавриди истифодаи 
муаллифи китоб мураттаб шудааст, ки дар тайъини бисёре аз љанбањои њунарии ин навъи 
сурудањои шоир ва дар умум бозгўии вежагињои сабкии ѓазалиёти шоир аз ањамияти муњиме 
бархурдор аст.  

Хулосањои илмии муаллиф аз баррасии мавќеи ѓазал дар эљодиёти Анварї хеле даќиќу 
мустанад буда, муњимтарин вежагињои њунариву мавзўи ин навъи шеърї дар таркиби девони 
шоир мушаххасу муайян шудаанд. Муњаќќиќи даќиќназар маљмўи баррасињои анљомдодаи 
хешро натиљагирї намуда, хулосањои хешро доир ба сохторшиносии ѓазалиёти шоир, шумораи 
абёт, теъдоди бањрњои мавриди истифода, таъсирпазириву таъсиргузорї, маќоми шоир дар 
ташаккули ин навъи шеърї, тозакорињои шоир, теъдоди умумии саноеи бадеии мавриди 
истифода, вежагињои сабкиву забонї изњор доштааст, ки њар яке мустанад ва мудаллал баён 
гардидаанд. Боиси ќаноатмандист, ки муаллифро имкон даст додааст, ки солњои фаъолият дар 
Афѓонистон ин рисоларо бо хатти форсї омода намояд, ки бо машварати устоди њамкори 
муаллиф, адабиётшиноси номвари тољик Олимљон Хољамуродов ва кўмаки донишмандону 
муњаќќиќони соњибназари ин кишвари ба мо дўст ва бародар дар нашриёти «Хуросон» ба чоп 
расидааст. Нашри форсии китоби мазкур худ ифодаи эътирофи арзишњои муњими илмии он дар 
доираи њавзањои илмии кишварњои форсизабон ба шумор меравад.  

 Албатта, дар ин асари арзишманд рољеъ ба зиндагинома, мероси адабии шоир, инчунин 
вежагињои дигар анвоъи шеърии таркиби эљодиёти ў мулоњизањои хеле судманд баён шудаанд, 
вале таваљљуњи аслии мо дар мавриди тањќиќи мавќеи ѓазал дар миёни осори Анварї, пеш аз 
њама, ба он хотир буд, ки воќеан муаллиф дар ин љода ба ќавле бо эњсоси зарурати нигоње дигар 
ба шинохти маќоми шоир дар адабиёти классикии тољик руљўъ намуда, дар заминаи тањќиќоти 
анљомдода муќаррар кардааст, ки Анварї на танњо дар эљоди ќасида, балки дар дигар анвоъи 
шеърї шоири соњибмактаб ва њунарманд аст. Бештари тазкиранависон ва муњаќќиќон бо 
таваљљуњ ба маќоми Анварї дар ќасидасарої ба эљодиёти ў муносибат намудаанд, вале арзиш 
ва ањамияти ин рисолаи пурбор њам дар он муљассам аст, ки љойгоњи ѓазал дар эљодиёти шоир 
ва наќши муассири ў дар ташаккули ин навъи роиљи суннатии шеъри форсї бори аввал аз мањз 
аз сўи ин донишманди тољик аз чанд дидгоњ ва самту тамоюл ба риштаи тањќиќ кашида 
шудааст.  

Иќдоми фароњам овардани маљмўи тањќиќоти дар бораи Анварї анљомдодаи муњаќќиќ 
соњибназар А.Самадов дар як китоб, ки дар ин амри савоб сањми муњаќќиќ ва журналисти 
соњибназар Одили Нозир ва мунаќќиду адабиётшиноси маъруф Субњони Аъзамзод назаррас аст 
ва худи нависандаи китоб њам ин хадамоти адабпарваронаи њар дуро арљ нињоданд, дар њаќиќат 
омил ба иљрои як вазифаи бузурги адабпажўхї, рисолати маорифпарварї ва кори неку савоб 
шудааст. Фузун бар ин баррасињои муњими илмї, ки дар заминаи таълифи тањќиќоте рољеъ ба 
ѓазалиёти Анварї сурат гирифтааст, дар маљаллаву фаслномаву маљмўањои илмї маќолањои 
зиёди муаллиф ба чоп расидаанд, инчунин рисолаи алоњидаи эшон њам бо номи «Анварї» дар 
соли 1987 интишор ёфта, ки њамагї домонаи густардаи анваришиносии ин адабиётшиноси 
тољикро шарњу тафсир мекунанд. Новобаста ба он ки давоми роњи пажўњишии хешро 
А.Самадов бо амри иљрои рисолоти илмї майлоне дигар бахшиданд, вале хадамоти пажўњишии 
солиёни зиёд дар мавриди Анварии Абевардї ва мероси адабии ў ба сомон расонидаи ин 
муњаќќиќи пуркор худ њикоят аз он мекунад, ки эшон дар бунёди мактаби илмии 
анваришиносии тољик ба њукм аввал пажўњишгари рўзгор ва осори шоир асањми арзандае 
гузоштаанд.  

Њоло, ки бо њавсалаи тамом маљмўи ин тањќиќотро дар як муљаллад фароњам оварда, бо 
таљдиди назар самараи кори беш аз чилсолаи хешро нашр намуданд, худ њамин сароѓози як 
диди нав, эљоди роњи тоза ва шурўи марњилаи дигар дар анваршиносии тољик аст. Бо итминон 
метавон изњор дошт, ки бо иљрои ин рисолати илмї худ аз аввалинњо шуда дар тањаќќуќи ин 
ташаббус ва пешнињоди шоистаи истиќболи хеш иќдом намуданд. Албатта, бахшњои дигари 

китоб, ки њовии баррасии зиндагинома ва мероси адабї, маќолоти људогонаи муаллиф дар 
шинохти рўзгору осори Анварї, нусхањои хаттии девони шоир дар китобхонањои олам, 
пажўњиши пањлуњои дигари таълифоити шоир мебошанд, арзишњои ќоим бар шевањои хоси 
матлуби илмиро соњибанд, ки мо танњо дар мавориди зарурї љо-љо бар онњо ишорат кардем.  

Таснифи расоил ва маќолањо, корњои дигари марбут ба тасњењ ва тањияи ашъори шоир дар 
панљ боб худ бори дигар аз он паём мерасонад, ки дар ин љода муњаќќиќи соњибназар 
А.Самадов талошу корномањои фаровонеро ба сомон расонидаанд ва њатто аз мусоњибаи дар 
ин китоб омада маълум мешавад, ки на њама мањсули ковишу љустор ва пайкорњои илмии эшон 
ба ин китоб ворид шудаанд. Аз љумла, љое таъкид кардаанд, ки муќаддимаи Мударриси 
Разавиро ба девони Анварї дар оѓози солњои 90-ум баргардон ва дар маљаллаи «Маърифат» 
чоп кардаанд, ки ба таъбири худашон «рисолаи мукаммалеро мемонад» [3,с.290]. Ба андешаи 
мо, агар ин кори муњим ва судмандро, ки дар анваршиносї хеле муњим аст, барои мутолеаи ва 
бањраварии мардуми тољик, хоса муњаќќиќони љавон ба ин китоб њамчун мањсули корњои 
тањиянамудаи худ дар баробари намунањои ашъор ворид мекарданд, мувофиќи маќсад мебуд, 
чун барои хонандаи тољик ин иќдоми файзбор њамчун мањсули зањмати устод муаррифї 
мегардад.  

Њамин тавр, бо нашри китоби «Анварї: љусторњо дар рўзгор ва осор» ќадаме дигар бо диде 
тоза дар анваршиносии тољик гузошта шуд. А. Самадов ба унвони нахуст муњаќќиќи рўзгор ва 
осори Анварї боз њам дар марњилаи нави тањаввули адабиётшинсоии тољик, дар замоне, ки 
маљмўи равишњои матлуб, шевањои пешќадами шинохту маърифати адабиёт рўи кор омадаанд, 
ба чунин иќдом даст заданд. Чунонки худашон њам эътироф намудаанд, дар баробари ин 
донишманди тољик сањми устодони бузурги адабиётшиносї Расул Њодизода, Ањмад Абдуллоев, 
Љумабой Азизќулов хеле бузург аст. Дар идомаи ин роњи анварипажўњї баъдан тањќиќоте 
ќобили мулоњиза ва арзишманд аз сўи адабиётшиноси тољик Искандар Икромов ба сомон 
расидааст, ки муаллиф аз арзиш ва ањамияти корњои ин муњаќќиќ низ ёдовар шудааст. 
Баробари ин, соли 2011 яке аз пажўњишгарони тољик Ёрмањмадов Шермањмад дар мавзўи 
“Жанри ќитъа дар эљодиёти Анварии Абевардї” зери рањнамоии профессор Х. Шарифов 
рисолаи номзадии хешро ба дифоъ расонидааст, ки асосан баррасии вежагињои жанри мазкурро 
дар миёни дигар анвои осори шоир фаро мегирад.  

 Аммо њанўз мушкилот ва муаммои зиёде дар тањќиќи мероси Анварї дар кишвари мо зиёд аст 
ва чунонки худи А.Самадов њам ишорат карданд, барои рушди анваришиносї аввалин коре, ки 
бояд анљом дода шавад, тањия, тасњењ ва нашри Девони комили шоир ба шумор меравад. Дар 
анљоми ин кор рањнамоињои ин донишманди соњибноми тољик барои шогирдон муњим аст, зеро 
аз навиштаву тањќиќоти анљомдодаашон маълум аст, ки ба нусхањои зиёди хаттии Девони 
Анварї дастрасї ва њатто дар ихтиёр доранд ва гумон мекунам, ки истифода аз онњо барои 
анљоми як нашри илмї- интиќодии мероси адабии шоир имконият фароњам меоварад. Ба 
андешаи мо, дар баробари нашри Девони шоир зарурати тањия ва тасњењи шарњњои куњани 
Девони шоир, ки дар ин маќола рољеъ ба се нусхаи он сухан рафт, низ пеш омадааст.  

Соли 2000 муњаќќиќ ва мунаќќиди соњибном, доктори илмњои филологї Тољибой 
Султонзода рисолаи номзадии хешро дар мавзўи «Шарҳи қасоиди Хоқонӣ»-и Алавии 
Шодиободӣ ва масъалаҳои маърифати бадеии ашъори Хоқонӣ» таҳти роҳбарии профессор 
Абдуманнони Насриддин ба дифоъ расонидааст. Дар баробари ин, шарњи яке аз ќасоиди 
Хоќониро, ки «Миръоту-с-сафо»- ном дошта, аз љониби њамин шорењ ба ќалам омадааст, бар 
асоси яке аз нусхањои хаттии шарњи мазкур тањия, тасњењ ва нашр намуд. Чунонки ишорат шуд, 
Алавии Шодиободї шарње бар ќасоиди Анварї низ навиштааст, ки ниёз ба тасњењ ва тањќиќро 
дорад ва дар умум иќдом барои тањия ва тасњењу нашри ин шарњро заминањои мусоидеро нахуст 
дар маърифати каломи Анварї, хоса ќасоиди ў, ки саршори мафоњим ва истилоњоти улуми 
мухталифанд, фароњам меоварад. Аз сўи дигар, ин тадбири муњим бањри эљоди шарњњои нав бар 
ашъори Анварї, ки њамакнун дар кишварњои њамзабони мо аллакай шурўъ шудааст, низ омил 
мешавад, зеро маълум аст, ки њанўз мушкилот ва муаммои фаровоне дар маърифати ашъори 
шоирони ин давра, аз љумла Анварї вуљуд дорад, ки чунин шеваи муносибат, ибтикор ва 
иќдомотро дар роњи маърифати шеъри шоирони ин ањд таќозо менамоянд.  

